
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь. 
	Коми Республикаса 
Веськӧдлан котырӧн Юрнуӧдысь
	          Д. Братыненко


Сыктывкар
2025 вося урасьӧм тӧлысь 28 лун
52 № 
Коми Республикаса Веськӧдлан котырлӧн
2025 вося урасьӧм тӧлысь 28 лунся 52 №-а шуӧм дорӧ
СОДТӦД 
Коми Республикаса Веськӧдлан котырлӧн 
ӧткымын шуӧмӧ пыртӧм вежсьӧмъяс 
ЛЫДДЬӦГ
1. «Уна патераа керкаясын ӧтувъя эмбур капитальнӧя дзоньталан дінму уджтас збыльмӧдан недыр кадся (куим во кежлӧ индӧм кадколастын вояс серти юклӧмӧн) планъяс вынсьӧдан пӧрадок вынсьӧдӧм йылысь» Коми Республикаса Веськӧдлан котырлӧн 2013 во ӧшым тӧлысь 30 лунся 574 №-а шуӧмын:
Уна патераа керкаясын ӧтувъя эмбур капитальнӧя дзоньталан дінму уджтас збыльмӧдан недыр кадся (куим во кежлӧ индӧм кадколастын вояс серти юклӧмӧн) планъяс вынсьӧдан пӧрадокын, мый вынсьӧдӧма шуӧмӧн (содтӧд), (водзӧ – Пӧрадок):
а) 5 пункт гижны тадзи:
«5. Меставывса асвеськӧдлан органъяс дасьтӧны недыр кадся муниципальнӧй план балаяссӧ 17 тӧлысьысь, кутшӧмъяс мунӧны Дінму уджтас збыльмӧдан планируйтан период водзын, да сійӧ жӧ кадколастӧ ыстӧны дінму операторлы тайӧ Пӧрадок дорӧ 1 содтӧдын индӧм форма серти уна патераа керкаяс видлалан актъяс содтӧмӧн, кутшӧмъясӧс лӧсьӧдӧма вӧзъяна форма серти, кутшӧмӧс вайӧдӧма Коми Республика мутасын меститчӧм уна патераа керкаяслӧн техническӧй состояние бӧрся уджӧдан контроль нуӧдан пӧрадок дорӧ содтӧдын, техническӧя ладмӧдӧм йылысь Россия Федерацияса оланпастэчас да Россия Федерацияса оланін кодекс серти, кутшӧмӧс урчитӧма Коми Республикаса Веськӧдлан котырӧн, да фотоматериалъяс серти, кутшӧмъяс эскӧдӧны муниципальнӧй недыр кадся планъясӧ пыртӧм шӧр конструкция элементъяслысь техническӧй серпассӧ.»; 
б) 6 пунктлӧн 1 пунктувса «а» пунктулын «уна патераа керкаяслӧн техническӧй серпас серти мониторинглӧн бӧртасъяс» кывъяс вежны «Коми Республикаын меставывса асвеськӧдлан органъясӧн вӧдитчан шӧр конструкция элементъяслӧн (подув, стенъяс, вевтъяс, вевт, лифтъяс), а сідзжӧ керкапытшса инженернӧй везъяслӧн (биӧн могмӧдан, шоныдӧн могмӧдан, кӧдзыд да пӧсь ваӧн могмӧдан, ва нуӧдан, биаруӧн могмӧдан) техническӧй серпас йылысь тӧдмӧгъяс анализируйтан бӧртасъяс серти» кывъясӧн;
в) Пӧрадок дорӧ 1 содтӧдлӧн II юкӧдса 20 графа ним содтыны «/уна патераа керкалысь техническӧй серпассӧ видлалӧм» кывъясӧн;
г) Пӧрадок дорӧ 1 содтӧдлӧн II юкӧдса 24 графа ним содтыны «/уна патераа керкалысь техническӧй серпассӧ видлалӧм» кывъясӧн. 
2. «Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь» Коми Республикаса Веськӧдлан котырлӧн  2015 во моз тӧлысь 24 лунся 373 №-а шуӧмын:
1) водзкывйын:
«13 статьяса 8.3 пункт» кывъяс бӧрын содтыны «167 статьяса 6 юкӧнлӧн 3 пункт,» кывъяс;
«81 пунктув» кывъяс вежны «81 да 816 пунктувъяс» кывъясӧн;
2) 11 пунктын «нуӧдан» кыв киритны;
3) 12 пунктын «Капитальнӧя дзоньталан дінму уджтасын» кывъяс бӧрын содтыны «Коми Республика мутасын меститчӧм уна патераа керкаясын ӧтувъя эмбур»,» кывъяс;
4) содтыны татшӧм сюрӧса 13 пункт:
«13. Урчитны Коми Республика мутасын меститчӧм уна патераа керкаяслысь, кутшӧмъясӧс пыртӧма Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтасӧ, техническӧй серпас видлалӧмсӧ нуӧдӧмсӧ, а сідзжӧ Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтасӧ пыртӧм уна патераа керкаяслысь техническӧй серпас видлалан бӧртасъяссӧ татшӧм уджтас дасьтігӧн да вынсьӧдігӧн либӧ сэтчӧ вежсьӧмъяс пыртӧм дырйи учётӧ босьтӧмсӧ котыртан пӧрадок 4 №-а содтӧд серти.»;
5) Коми Республика мутасын меститчӧм уна патераа керкаясын ӧтувъя эмбур капитальнӧя дзоньтавны коланлунсӧ урчитан пӧрадокын, мый вынсьӧдӧма шуӧмӧн (1 №-а содтӧд):
а) 1 пунктын «Коми Республикаын» кыв киритны;
б) 3 пунктса мӧдӧд абзацын «капитальнӧя дзоньталан дінму уджтас лӧсьӧдӧм да» кывъяс вежны «дінму уджтас лӧсьӧдӧм да сэтчӧ вежсьӧмъяс пыртӧм»;
в) 7 пунктын «Россия Федерацияса оланін кодекслӧн 168 статьяӧн» кывъяс бӧрын содтыны «, а сідзжӧ Коми Республика мутасын меститчӧм уна патераа керкаяслысь, кутшӧмъясӧс пыртӧма Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтасӧ, техническӧй серпас видлалӧмсӧ нуӧдӧмсӧ, а сідзжӧ Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтасӧ пыртӧм уна патераа керкаяслысь техническӧй серпас видлалан бӧртасъяссӧ татшӧм уджтас дасьтігӧн да вынсьӧдігӧн либӧ сэтчӧ вежсьӧмъяс пыртӧм дырйи учётӧ босьтӧмсӧ котыртан пӧрадокӧн, мый урчитӧма Коми Республикаса Веськӧдлан котырлӧн тайӧ шуӧмӧн (4 №-а содтӧд)»;
6) Коми Республика мутасын уна патераа керкаясын ӧтувъя эмбур капитальнӧя дзоньталӧм серти дінму уджтасӧ вежсьӧмъяс пыртӧм йылысь помшуӧмъяс примитан пӧрадокын, мый вынсьӧдӧма шуӧмӧн (2 №-а содтӧд):
а) нимын «нуӧдан» кыв киритны;
б) 1.1 пункт гижны тадзи:
«1.1. Коми Республика мутасын уна патераа керкаясын ӧтувъя эмбур капитальнӧя дзоньталӧм серти дінму уджтасӧ вежсьӧмъяс пыртӧм йылысь помшуӧмъяс примитан тайӧ пӧрадокыс (водзӧ – Пӧрадок) урчитӧ Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтасӧ вежсьӧмъяс пыртӧм йылысь помшуӧмъяс примитан пӧрадок, кадколастъяс да подувъяс.»;
в) 2.1 пунктын:
медводдза абзацын «сійӧс выльмӧдігӧн» кывъяс киритны;
мӧд абзац гижны тадзи:
«Дінму уджтасӧ вежсьӧмъяс пыртан подулӧн лоӧ Коми Республикаса стрӧитчан, оланін да коммунальнӧй овмӧс министерствоӧ, коді кывкутӧ дінму уджтассӧ збыльмӧдӧмысь, (водзӧ – министерство) Коми Республикаын муниципальнӧй районъяслӧн, муниципальнӧй да кар кытшъяслӧн меставывса асвеськӧдлан органъясӧн (водзӧ – меставывса асвеськӧдлан органъяс), «Уна патераа керкаяс капитальнӧя дзоньталан дінму фонд» Коми Республикаса абу коммерческӧй организацияӧн (водзӧ – дінму оператор), уна патераа керкаын жыръяс киын кутысьясӧн, кодъяс лӧсьӧдӧны торъя тшӧт вылын капитальнӧя дзоньталан фонд, дінму уджтас вежӧм йылысь помшуӧм примитӧм вылӧ колана тӧдмӧгъяс мӧдӧдӧм.»; 
г) 2.4 пунктын:
сизимӧд абзацын «капитальнӧя дзоньталӧм» кывъяс киритны;
содтыны татшӧм сюрӧса дасӧд да дас ӧтиӧд абзацъяс:
«кадколаст вежсьӧм йитчӧма керкапытшса биаруӧн могмӧдан инженернӧй системаяс дзоньталӧм, лифтъяс дзоньталӧм, вежӧм, выльмӧдӧм, лифтӧвӧй шахтаяс, машиннӧй да блочнӧй жыръяс дзоньталӧм кузя уджъяс нуӧдан кадколаст вежсьӧмкӧд;
на патераа керкалысь техническӧй состояниесӧ видлалан бӧртасъяс серти урчитӧма, мый уна патераа керкаын ӧтувъя эмбур капитальнӧя дзоньталӧм серти услугаяс сетӧм да (либӧ) уджъяс вӧчӧм, кутшӧмъясӧс урчитӧма дінму уджтасӧн, урчитӧм кадколастӧ оз ковмыны;»;
д) 2.7 пунктса мӧдӧд да коймӧд абзацъясын «капитальнӧя дзоньталӧм» кывъяс киритны;
е) 2.13 пунктын «1 – 5 пунктъясын» кывъяс вежны « 1 – 6  пунктъясын» кывъясӧн;
ж) III юкӧд киритны;
7) Капитальнӧя дзоньталан дінму уджтасын Коми Республика мутасын меститчӧм уна патераа керкаясын ӧтувъя эмбур капитальнӧя дзоньталан ӧчередьсӧ индӧм могысь муртӧсъясӧн вӧдитчан пӧрадокын, мый вынсьӧдӧма шуӧмӧн (3 №-а содтӧд):
а) нимас «Капитальнӧя дзоньталан дінму уджтасын» кывъяс бӧрын содтыны «Коми Республика мутасын меститчӧм уна патераа керкаясын ӧтувъя эмбур» кывъяс;
б) 1 пунктын «дінму уджтас актуализируйтігӧн» кывъяс вежны «дінму уджтасӧ вежсьӧмъяс пыртӧм дырйи» кывъясӧн;
в) 2 пунктса медводдза абзацын «уна патераа керкаын ӧтувъя эмбур техническӧя видлалӧм» кывъяс вежны «уна патераа керкалысь техническӧй состояниесӧ видлалӧм» кывъясӧн;
г) 3 пунктса «а» пунктув гижны тадзи:
«а) «уна патераа керкалӧн медшӧр конструктивнӧй элементъяслӧн (вевт, стенъяс, подув), а сідзжӧ керкапытшса электро-, шоныд, биару, ваӧн могмӧдан да ва нуӧдан инженернӧй системаяслӧн техническӧй состояние» муртӧс серти - мыччӧдъяс, кутшӧмъясӧс босьтӧма уна патераа керкаяс видлалігӧн, кутшӧмъясӧс нуӧдӧма Коми Республикаын меставывса асвеськӧдлан органъясӧн оланін бӧрся канму дӧзьӧр нуӧдысь органъясӧс, уна патераа керкаясӧн веськӧдлысь организацияясӧс петкӧдлысьясӧс либӧ видлалан уна патераа керкаяслӧн уна патераа жыръяс киын кутысьясӧс (веськыда веськӧдлӧм дырйи)  видлалан уна патераа керкаяс, татшӧм видлалӧмсӧ кӧ нуӧдӧма, да (либӧ) Коми Республикаын меставывса асвеськӧдлан органъясӧн вӧдитчан юӧръяс видлалӧм:
уна патераа керкаяслӧн техническӧй паспортлӧн эмлун йылысь;
уна патераа керка уджӧ пыртан во йылысь;
шӧр конструктивнӧй элементъяслысь (подув, нуысь стенъяс, джодж-йирк, вевт, лифт), а сідзжӧ керкапытшкӧсса инженернӧй везъяслӧн (электричествоӧн могмӧдӧм, шоныдӧн могмӧдӧм, кӧдзыд да пӧсь ваӧн могмӧдӧм, ва нуӧдӧм, биаруӧн могмӧдӧм) техническӧй состояние йылысь; 
уна патераа керкалы энергоресурсъяс учётлысь став керкаса приборъяслӧн эмлун либӧ найӧс пуктыны позянлун йылысь; 
удж сикасъяс йылысь, мый колӧ уна патераа керкаясын капитальнӧя дзоньталӧм вылӧ; 
тайӧ уна патераа керкаын олан да овтӧм жыръяслӧн лыд, налӧн площадь йылысь да кытчӧ пырӧны;
уна патераа керкаяс водзджык капитальнӧя дзоньталӧм нуӧдӧм йылысь, татшӧмъяссӧ кӧ вӧчлӧма;
уна патераа керкаяс капитальнӧя дзоньталӧмсӧ нуӧдан прогнознӧй кадколастъяс йылысь;»;
8) содтыны Коми Республика мутасын меститчысь уна патераа керкаяслысь, кутшӧмъясӧс пыртӧма Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтасӧ техническӧй состояние видлалӧмсӧ нуӧдан, а сідзжӧ Коми Республика мутасын меститчӧм уна патераа керкаяслысь, кутшӧмъясӧс пыртӧма Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтасӧ техническӧй состояние видлалан бӧртасъяссӧ учётӧ босьтан, татшӧм уджтас дасьтігӧн да вынсьӧдігӧн либӧ сэтчӧ вежсьӧмъяс пыртӧм дырйи котыртан пӧрадокӧн (4 №-а содтӧд) тайӧ вежсьӧмъяслӧн лыддьӧг дорӧ содтӧд серти.
3. «Капитальнӧя дзоньталан фонд артмӧданногъяс йылысь, капитальнӧя дзоньталан фонд артмӧданног бӧръян пӧрадок йылысь Коми Республика мутасын меститчӧм уна патераа керкаясын жыръяс киын кутысьясӧс Коми Республикаын меставывса асвеськӧдлан органъясӧн юӧрӧн могмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2018 во лӧддза-номъя тӧлысь 5 лунся 259 №-а шуӧмын:
Капитальнӧя дзоньталан фонд артмӧданногъяс йылысь, капитальнӧя дзоньталан фонд артмӧданног бӧръян пӧрадок йылысь Коми Республика мутасын меститчӧм уна патераа керкаясын жыръяс киын кутысьясӧс Коми Республикаын меставывса асвеськӧдлан органъясӧн юӧрӧн могмӧдан пӧрадокын, мый вынсьӧдӧма шуӧмӧн (содтӧд):
а) 2 пунктса 1 пунктулын:
«Коми Республикаын» кыв киритны;
«сійӧс актуализируйтігӧн» кывъяс вежны «сэтчӧ вежсьӧмъяс пыртӧмӧн» кывъясӧн;
б) 4 пунктса коймӧд абзацын «сійӧс актуализируйтігӧн» кывъяс вежны «сэтчӧ вежсьӧмъяс пыртӧмӧн» кывъясӧн;
в) 5 пунктса медводдза абзацын «дінму уджтас актуализируйтан лунсянь» кывъяс вежны «дінму уджтасӧ вежсьӧмъяс пыртан лунсянь» кывъясӧн.
4. «Уна патераа керкаын ӧтувъя эмбур капитальнӧя дзоньталӧмсӧ котыртан ӧткымын юалӧм йылысь» Коми Республикаса Веськӧдлан котырлӧн 2028 во сора тӧлысь 17 лунся 329 №-а шуӧмын:
Уна патераа керкаын ӧтувъя эмбур капитальнӧя дзоньталӧм серти услугаяс да сетны да (либӧ) уджъяс вӧчны (сы лыдын водзджык сетны заводитӧм услугаяс да (либӧ) вӧчны заводитӧм уджъяс эштӧдны) позьтӧмлунсӧ сыкӧд йитӧдын, мый уна патераа керкаын жыръяс киын кутысьяс, да (либӧ) морт, коді веськӧдлӧ уна патераа керкаӧн, да (либӧ) морт, коді вӧчӧ уна патераа керкаын ӧтувъя эмбур видзӧм да дзоньталӧм серти уджъяс, кутӧны татшӧм услугаяс сетӧмысь да (либӧ) уджъяс вӧчӧмысь, мый петкӧдчӧ сыын, мый пӧдраднӧй организациясӧ оз лэдзны уна патераа керкаын жыръясӧ да (либӧ) уна патераа керкаса стрӧитӧм конструкцияяс, уна патераа керкаса инженернӧй везъяс, санитарно-техническӧй, электрическӧй, механическӧй да мукӧд оборудование дорӧ, индан пӧрадокын, мый вынсьӧдӧма шуӧмӧн:
13 пунктын «медым артмӧдны да актуализируйтны Коми Республика мутасын меститчӧм уна патераа керкаясын ӧтувъя эмбур капитальнӧя дзоньталан дінму уджтасӧ»  кывъяс киритны.
Коми Республикаса Веськӧдлан котырлӧн 
ӧткымын шуӧмӧ пыртӧм вежсьӧмъяс 
лыддьӧг дорӧ
СОДТӦД
«Коми Республикаса Веськӧдлан котырлӧн
2015 вося моз тӧлысь 24 лунся 373 №-а шуӧм дорӧ
4 №-а СОДТӦД 
Коми Республика мутасын меститчысь уна патераа керкаяслысь, кутшӧмъясӧс пыртӧма Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтасӧ техническӧй состояние видлалӧмсӧ нуӧдан , а сідзжӧ Коми Республика мутасын меститчӧм уна патераа керкаяслысь, кутшӧмъясӧс пыртӧма Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтасӧ техническӧй состояние видлалан бӧртасъяссӧ учётӧ босьтан, татшӧм уджтас дасьтігӧн да вынсьӧдігӧн либӧ сэтчӧ вежсьӧмъяс пыртӧм дырйи котыртан 
ПӦРАДОК
I. Панас
1. Коми Республика мутасын меститчӧм уна патераа керкаяслысь (водзӧ - уна патераа керкаяс), кутшӧмъясӧс пыртӧма уна патераа керкаясын ӧтувъя эмбур капитальнӧя дзоньталӧм серти дінму уджтасӧ, техническӧй состояние видлалӧмсӧ нуӧдан, а сідзжӧ уна патераа керкаясын ӧтувъя эмбур капитальнӧя дзоньталӧм серти регион уджтасӧ пыртӧм уна патераа керкаяслысь техническӧй состояние видлалан бӧртасъяссӧ учётӧ босьтан, татшӧм уджтас дасьтігӧн да вынсьӧдігӧн либӧ сэтчӧ вежсьӧмъяс пыртӧм дырйи (водзӧ лӧсялӧмӧн – Видлалан пӧрадок, регион уджтас) Россия Федерацияса оланін кодекслӧн да «Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь» Коми Республикаса Оланпаслӧн нормаяс серти урчитӧ:
уна патераа керкаяслысь техническӧй состояние видлалӧм нуӧдны коланлун йылысь помшуӧм примитан да уна патераа керкаяслысь техническӧй состояние видлалӧм нуӧдан ӧчередь урчитан пӧрадок;
уна патераа керкаяслысь техническӧй состояниесӧ видлалӧм серти услугаяс техническӧй заказчиклысь; 
уна патераа керкаяслысь техническӧй состояниесӧ видлалӧмсӧ нуӧдӧм;
дінму уджтасӧ пыртӧм уна патераа керкаяслысь техническӧй состояние видлалан бӧртасъяс татшӧм уджтас дасьтігӧн да вынсьӧдігӧн либӧ сэтчӧ вежсьӧмъяс пыртӧм дырйи примитан да учётӧ босьтан пӧрадок;
уна патераа керкаса конструктивнӧй элементъяс, керкапытшса инженернӧй системаяс серти, кутшӧмъяс серти уна патераа керкалысь техническӧй состояниесӧ видлалан бӧртасъяс серти колӧ нуӧдны капитальнӧй дзоньталӧм, капитальнӧя дзоньталӧм нуӧдан ӧчередь урчитӧм; 
уна патераа керкалысь конструктивнӧй элементъяс, керкапытшкӧсса инженернӧй системаяс, кутшӧмъяс серти видлалӧмлӧн бӧртасъяс серти оз ков капитальнӧя дзоньтавны, капитальнӧя дзоньталӧмсӧ вуджӧдӧм сёрӧнджык кадколаст вылӧ. 
2. Уна патераа керкаяслысь техническӧй состояниесӧ видлалан ӧчередьсӧ урчитӧны уна патераа керкаяслӧн техническӧй состояние бӧрся уджӧдӧм боксянь контроль збыльмӧдігӧн воӧм юӧр тӧд вылӧ босьтӧмӧн. 
3. Тайӧ видлалан пӧрадокӧн оз вӧдитчыны лифтъяс капитальнӧя дзоньталӧм, вежӧм, ӧніяӧдӧм, лифтӧвӧй шахтаяс, машиннӧй да блочнӧй жыръяс, а сідзжӧ керкапытшса биаруӧн могмӧдан инженернӧй системаяс дзоньталӧм кузя уджъяс вӧчӧм могысь. 
II. Уна патераа керкаяслысь техническӧй состояние видлалӧм
нуӧдны коланлун йылысь помшуӧм примитан да уна патераа керкаяслысь техническӧй состояние видлалӧм нуӧдан ӧчередь урчитан пӧрадок
4. Уна патераа керкаяслысь техническӧй состояниесӧ видлалӧны Коми Республикаса республиканскӧй сьӧмкуд сьӧм тшӧт весьтӧ тайӧ видлалан пӧрадок серти сэк, кор индӧм видлалӧмсӧ нуӧдӧм вылӧ лӧсялана сьӧмсӧ урчитӧма лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн. 
5. Уна патераа керкалысь техническӧй состояниесӧ видлалӧны татшӧм уна патераа керкаын жыръяс киын кутысьяслӧн сьӧм тшӧт весьтӧ уна патераа керкаын жыръяс киын кутысьяслӧн ӧтувъя чукӧртчылӧмлӧн помшуӧм подув вылын, мый примитӧма Россия Федерацияса оланін кодекслӧн 44 статьяса 2 юкӧнлӧн 13 пункт серти 
6. Сэк, кор уна патераа керкаяслысь техническӧй состояниесӧ видлалӧны Коми Республикаса республиканскӧй сьӧмкуд тшӧт весьтӧ, татшӧм видлалӧмлысь нуӧдан ӧчередьсӧ урчитӧны тайӧ видлалан пӧрадок серти. 
7. Медводз уна патераа керкаяслысь техническӧй состояниесӧ видлалӧны уна патераа керкаясын, кутшӧмъясӧс пыртӧма регион уджтасӧ, кутшӧмъяс серти: 
капитальнӧя дзоньталӧм серти услугаяссӧ да (либӧ) уджъяссӧ вӧлі планируйтӧма мунан воысь водзджык, но абу вӧчӧма, да татшӧм уна патераа керкаяс серти абу помшуӧм сы йылысь, мый капитальнӧя дзоньталӧм серти услугаяссӧ да (либӧ) уджъяссӧ колӧ сетны дінму уджтасӧн урчитӧм кадколастысь сёрджык, либӧ эрдӧдӧма, мый дінму уджтасӧн урчитӧм кадколастӧ оз ков сетны капитальнӧя дзоньталӧм серти кутшӧмкӧ услуга да (либӧ) удж  Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ нуӧдны коланлун урчитан пӧрадок серти, мый вынсьӧдӧма Коми Республикаса Веськӧдлан котырлӧн тайӧ шуӧмӧн (1 №-а содтӧд);
уна патераа керкаяслӧн техническӧй состояние бӧрся уджӧдӧм бӧрся видзӧдан бӧртасъяс серти эрдӧдӧма коланлун нуӧдны мероприятиеяс, кутшӧмъясӧс веськӧдӧма уна патераа керкаын ӧтувъя эмбур капитальнӧя дзоньталӧм серти услугаяс да (либӧ) уджъяс сетӧмӧн уджӧдӧмын корӧмъяслысь эрдӧдӧм торкалӧмъяссӧ бырӧдӧм вылӧ. 
8. Мӧд ӧчередьӧн уна патераа керкаяслысь техническӧй состояниесӧ видлалӧны уна патераа керкаясын, кӧні услугаяссӧ да (либӧ) капитальнӧя дзоньталӧм кузя уджъяссӧ планируйтӧма локтан во вылӧ дінму уджтасӧн. 
9. Коймӧд ӧчередьӧн уна патераа керкаяслысь техническӧй состояниесӧ видлалӧны уна патераа керкаясын, кӧні услугаяссӧ да (либӧ) капитальнӧя дзоньталӧм кузя уджъяссӧ планируйтӧма регион уджтасӧн локтан во бӧрын мунысь кык во кежлӧ. 
10. Уна патераа керкалысь техническӧй состояниесӧ колӧ видлавны ӧттшӧтш став конструктивнӧй элемент да керкапытшкӧсса инженернӧй система серти тайӧ Пӧрадоклӧн 7-9 пунктъясын индӧм ӧчередь серти. 
11. Уна патераа керкалӧн, кӧні капитальнӧя дзоньталан фондсӧ лӧсьӧдӧны торъя тшӧт вылын, жыръяс киын кутысьяслӧн ӧтувъя чукӧртчылӧмлӧн помшуӧм серти уна патераа керкалӧн техническӧй состояние видлалӧм нуӧдсьӧ тайӧ Пӧрадок серти Коми Республикаса республиканскӧй сьӧмкуд сьӧм тшӧт весьтӧ Коми Республикаса Веськӧдлан котырӧн урчитӧм пӧрадокын да условиеяс вылын сэк, кор индӧм отсӧг збыльмӧдӧм вылӧ лӧсялана сьӧмсӧ урчитӧма лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн. 
III. Уна патераа керкаяслысь техническӧй состояниесӧ
видлалӧм серти услугаяс техническӧй заказчиклысь
12. Уна патераа керкаяслысь техническӧй состояниесӧ видлалӧм серти услугаясӧн, кутшӧмъясӧс сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ, техническӧй заказчикӧн лоӧ абу коммерческӧй организация, коді збыльмӧдӧ уна патераа керкаясын ӧтувъя эмбур капитальнӧя дзоньталӧм вылӧ веськӧдӧм удж (водзӧ - дінму оператор). 
13. Сэк, кор уна патераа керкалысь техническӧй состояниесӧ видлалӧны уна патераа керкаын жыръяс киын кутысьяслӧн ӧтувъя чукӧртчылӧмлӧн помшуӧм подув вылын, кутшӧмӧс примитӧма Россия Федерацияса оланін кодекслӧн 44 статьяса 2 юкӧнлӧн 13 пункт серти, эмбур кутысьяс вермӧны ас кежысь индыны уна патераа керкалысь техническӧй состояниесӧ видлалӧм серти услугаяслысь техническӧй заказчикӧс либӧ уна патераа керкалысь техническӧй состояниесӧ видлалӧм серти услугаяс збыльмӧдысьӧс Россия Федерацияса оланін кодекслӧн 167 статьяса 5 юкӧнын урчитӧм аслыспӧлӧслунъяс тӧд вылӧ босьтӧмӧн. 
14. Уна патераа керкаяслысь техническӧй состояние видлалӧмсӧ нуӧдӧм серти техническӧй заказчиклысь удж збыльмӧдӧм могысь услугаяс ньӧбӧм сэк, кор уна патераа керкаяслысь техническӧй состояние видлалӧмсӧ нуӧдӧмыс сьӧмӧн могмӧдсьӧ Коми Республикаса республиканскӧй сьӧмкуд тшӧт весьтӧ, збыльмӧдсьӧ дінму операторӧн «Уна патераа керкаын ӧтувъя эмбур капитальнӧя дзоньталӧм кузя услугаяс сетӧм да (либӧ) уджъяс вӧчӧм вылӧ пӧдрада организацияясӧс корсян пӧрадок йылысь, уна патераа керкаясын ӧтувъя эмбур капитальнӧя дзоньталӧмсӧ могмӧдӧм вылӧ веськӧдӧм удж збыльмӧдысь торъя абу коммерческӧй организациялысь могъяс збыльмӧдӧм могысь вузӧс, уджъяс, услугаяс ньӧбан пӧрадок йылысь, уна патераа керкаясын ӧтувъя эмбур капитальнӧя дзоньталӧмсӧ могмӧдӧм вылӧ веськӧдӧм удж збыльмӧдысь торъя абу коммерческӧй организацияӧн уна патераа керкаясын ӧтувъя эмбур капитальнӧя дзоньталӧм серти услугаяс сетӧм да (либӧ) уджъяс вӧчӧм вылӧ колана вузӧс (материалъяс да оборудование, сы лыдын вылыс технологияа оборудование) ньӧбан да уна патераа керкаын ӧтувъя эмбур капитальнӧя дзоньталӧм вылӧ ньӧбӧм да видзтӧм вузӧс (материалъяс да оборудование, сы лыдын вылыс технологияа оборудование) вузалан пӧрадок йылысь» Россия Федерацияса Веськӧдлан котырлӧн 2016 во сора тӧлысь 1 лунся 615 №-а шуӧмлӧн 2 пунктӧн урчитӧм пӧрадокын. 
IV. Уна патераа керкаяслысь
техническӧй состояниесӧ видлалӧмсӧ нуӧдӧм
15. Уна патераа керкаяслысь техническӧй состояниесӧ видлалӧны да видлалан бӧртасъяссӧ оформитӧны техническӧя ладмӧдӧм йылысь Россия Федерацияса оланпастэчасӧн урчитӧм пӧрадок серти юридическӧй кывкутысьяс, кодъяс лоӧны асвеськӧдлан организацияясӧ пырысьясӧн, кодъяс пырӧны инженернӧй корсьысьӧмъяс вӧчысь йӧзӧ, либӧ асвеськӧдлан организацияясӧ пырысьясӧн, кодъяс пырӧны проектнӧй документация дасьтысь йӧзӧ (водзӧ - торъя организация). 
V. Дінму уджтасӧ пыртӧм уна патераа керкаяслысь
техническӧй состояние видлалан бӧртасъяс 
татшӧм уджтас дасьтігӧн да вынсьӧдігӧн либӧ 
сэтчӧ вежсьӧмъяс пыртӧм дырйи  примитан да учётӧ босьтан пӧрадок
16. Уна патераа керкаяслысь техническӧй состояниесӧ видлалан бӧртасӧн лоӧ специализируйтӧм организациялӧн заключение, кутшӧмӧс лӧсьӧдӧма форма серти, кутшӧмӧс урчитӧма «Зданиеяс да сооружениеяс. Техническӧй состояние видлалан да мониторинг нуӧдан правилӧяс» (водзӧ - 31937-2024 ГОСТ), либӧ торъя организацияӧн урчитӧм форма серти, кӧні петкӧдлӧма 31937-2024 ГОСТ-лӧн 5.1.18 пунктӧн урчитӧм юӧрсӧ (водзӧ - заключение). 
17. Заключениесӧ ыстӧны учёт вылӧ уна патераа керкаясын ӧтувъя эмбур капитальнӧя дзоньталӧм нуӧдны коланлун урчитан комиссияӧ, кутшӧмӧс лӧсьӧдӧма дінму операторӧн (водзӧ - комиссия), веськыда либӧ пошта пыр заказнӧя ыстӧмӧн техническӧй заказчикӧн сійӧс босьтан кадпассянь 10 лун чӧжӧн сетӧм йылысь уведомлениеӧн. 
18. Комиссия заключение воан лунсянь 30 лун чӧжӧн видлалӧ уна патераа керкалысь техническӧй состояниесӧ видлалан бӧртасъяссӧ сы серти, лӧсялӧны-ӧ сетӧм мыччӧдъясыс колана тӧдмӧгъяслы, кутшӧмъясӧс урчитӧма 31937-2024 ГОСТ-ын, медым примитны уна патераа керкалысь ӧтувъя эмбурсӧ капитальнӧя дзоньтавны коланлун йылысь помшуӧм. 
19. Сэк, кор сетӧм мыччӧдъясыс оз лӧсявны колана тӧдмӧгъяслы, кутшӧмъясӧс урчитӧма 31937-2024 ГОСТ-ын, да (либӧ) уна патераа керкалысь техническӧй состояниесӧ видлалан кадколастыс ӧти во вылӧ вевтыртӧма уна патераа керкалысь ӧтувъя эмбур капитальнӧя дзоньталӧм нуӧдны коланлун йылысь помшуӧм примитӧм вылӧ комиссияӧ документъяс официальнӧя воӧмӧдз, комиссия вештӧ татшӧм бӧртасъяссӧ да бергӧдӧ документъяссӧ техническӧй заказчиклы татшӧм помшуӧм примитӧм бӧрын 5 уджалан лун чӧжӧн. 
20. Уна патераа керкалысь техническӧй состояниесӧ видлалан бӧртасъяс серти кӧ аддзӧма уна патераа керкасӧ аварийнӧйӧн да косявны коланаӧн лыддьӧм вылӧ подувъяс (пасйӧдъяс), комиссия примитӧ помшуӧм сы йылысь, мый капитальнӧя дзоньталан кадколастсӧ вежны абу коланлун да мӧдӧдӧ татшӧм помшуӧмкӧд сёрнигижӧдсӧ сійӧс примитӧм бӧрын 5 уджалан лун чӧжӧн видлалӧм серти заключение содтӧмӧн Коми Республикаын меставывса асвеськӧдлан органӧ, кодлӧн мутасын меститчӧма уна патераа керкаыс, сы могысь, медым котыртны татшӧм керкасӧ аварийнӧйӧн да косявны либӧ выльмӧдны Жырсӧ олан жырйӧн, олан жырсӧ овны позьтӧмӧн, уна патераа керкасӧ аварийнӧйӧн да разьны-косявны либӧ выльмӧдны коланаӧн, сад керкасӧ олан керкаӧн да олан керкасӧ сад керкаӧн лыддьӧм йылысь положение серти, мый вынсьӧдӧма Россия Федерацияса Веськӧдлан котырлӧн 2006 во тӧвшӧр тӧлысь 28 лунся 47 №-а шуӧмӧн.
VI. Уна патераа керкаса конструктивнӧй элементъяс, керкапытшса инженернӧй системаяс серти, кутшӧмъяс серти уна патераа керкалысь техническӧй состояниесӧ видлалан бӧртасъяс серти колӧ нуӧдны капитальнӧй дзоньталӧм, капитальнӧя дзоньталӧм нуӧдан ӧчередь урчитӧм
21.Уна патераа керкаяслысь техническӧй состояниесӧ видлалан бӧртасъяс серти комиссия урчитӧ дінму уджтасын капитальнӧя дзоньталӧм нуӧдан ӧчередь Россия Федерацияса оланін кодекслӧн 168 статьяса 3 юкӧн серти (водзӧ – Оланін кодекс), «Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ котыртӧм йылысь» Коми Республикаса Оланпас да тайӧ видлалан пӧрадок серти. 
22. Уна патераа керкаын ӧтувъя эмбур (уна патераа керкаын конструктивнӧй элемент) капитальнӧя дзоньталан кадколастсӧ регион уджтасын комиссия урчитӧ уна патераа керкалысь аварийнӧй техническӧй состояниеӧ вуджӧмысь видзчысьны коланлунсӧ тӧд вылӧ босьтӧмӧн, а сідзжӧ регион операторлысь уджсӧ сьӧм боксянь зумыда могмӧдӧм дорӧ корӧмъясӧ кутчысьӧмсӧ тӧд вылӧ босьтӧмӧн. 
23.
Сэк, кор уна патераа керкалысь техническӧй состояниесӧ видлалан бӧртасъяссӧ тайӧ видлалан пӧрадоклӧн 19-20 пунктъясын индӧм подувъяс серти вештан подувъясыс абуӧсь, комиссия примитӧ татшӧм помшуӧмъясысь ӧтиӧс:
уна патераа керкалысь конструктивнӧй элементсӧ да (либӧ) керкапытшкӧсса инженернӧй системасӧ колӧ капитальнӧя дзоньтавны медшӧр пӧрадокын да найӧс колӧ пыртны дінму уджтас збыльмӧдан ӧчереднӧй недыр кадся планӧ (водзӧ – 1 №-а случай); 
уна патераа керкалысь конструктивнӧй элементсӧ да (либӧ) керкапытшкӧсса инженернӧй системасӧ колӧ капитальнӧя дзоньтавны да найӧс колӧ пыртны дінму уджтас збыльмӧдан недыр кадся планӧ, кутшӧм лоӧ ӧчереднӧй бӧрын (водзӧ — 2 №-а случай); 
уна патераа керкалысь конструктивнӧй элементсӧ да (либӧ) керкапытшса инженернӧй системасӧ оз ков капитальнӧя дзоньтавны видлалӧм нуӧдан кад кежлӧ да дінму уджтас збыльмӧдан матысса 6 во чӧжӧн (водзӧ — 3 №-а случай). 
24.
Капитальнӧя дзоньталӧм нуӧдан ӧчередь урчитӧм могысь верктуйяс индӧм серти техническӧй муртӧсъяс: 
1) капитальнӧя дзоньталан ӧчередь урчитігӧн урчитӧны уна патераа керкалысь конструктивнӧй элементъяс да (либӧ) керкапытшкӧсса инженернӧй системаяс капитальнӧя дзоньталӧм серти услугаяс да (либӧ) уджъяс, кутшӧмъясӧс збыльмӧдӧмын коланлунсӧ лыддьӧма 1 случайӧн:
медводз – верктуяӧн лоӧны сійӧ уна патераа керкаясыс, кӧні конструктивнӧй элементъяс да (либӧ) керкапытшкӧсса инженернӧй системаяс капитальнӧя дзоньталӧмсӧ планируйтӧма дінму уджтасӧн ӧнія воысь водзджык, но уна патераа керкалӧн техническӧй состояние видлалӧмсӧ нуӧдан кад кежлӧ абу вӧчӧма, та дырйи капитальнӧя дзоньталӧм серти услугаяс сетан да (либӧ) уджъяс вӧчан коланлунсӧ урчитӧма конструктивнӧй элементъяс да (либӧ) керкапытшкӧсса инженернӧй системаяс серти, кутшӧмъяс тӧдчӧны уна патераа керкаӧн безопаснӧя уджалӧм вылӧ; 
мӧд ӧчередьын – уна патераа керкаяс, кӧні конструктивнӧй элементъяс да (либӧ) керкапытшкӧсса инженернӧй системаяс капитальнӧя дзоньталӧм планируйтӧма дінму уджтасӧн ӧнія воысь водзджык, но уна патераа керкалысь техническӧй состояниесӧ видлалӧм нуӧдан кад кежлӧ абу вӧчӧма; 
коймӧд ӧчередьын – уна патераа керкаяс, кӧні дінму уджтас серти водзджык кадколастъясӧ планируйтӧма капитальнӧя дзоньтавны мукӧд конструктивнӧй элемент да (либӧ) керкапытшса инженернӧй системаяс, но уна патераа керкалысь техническӧй состояниесӧ видлалан бӧртасъяс серти найӧс капитальнӧя дзоньтавны коланлунсӧ лыддьӧма 2 №-а либӧ 3 №-а случайясӧн; 
нёльӧд ӧчередьын - уна патераа керкаяс, кутшӧмъяс серти услугаяс да (либӧ) уджъяс планируйтӧма вӧчны дінму уджтасын уна патераа керкалысь техническӧй состояниесӧ видлалан воысь сёрджык; 
витӧд ӧчередьӧ урчитӧны мукӧд уна патераа керкаяс, кутшӧмъясӧс абу пыртӧма 1-4 ӧчередьӧ; 
2) капитальнӧя дзоньталан ӧчередь урчитігӧн урчитӧны уна патераа керкалысь конструктивнӧй элементъяс да (либӧ) керкапытшкӧсса инженернӧй системаяс капитальнӧя дзоньталӧм серти услугаяс да (либӧ) уджъяс, кутшӧмъясӧс збыльмӧдӧмын коланлунсӧ лыддьӧма 2 случайӧн:
медводз - верктуяӧн лоӧны сійӧ уна патераа керкаясыс, кӧні конструкция элементъяс да (либӧ) керкапытшса инженернӧй системаяс капитальнӧя дзоньталӧмсӧ планируйтӧма дінму уджтасӧн тавося водзджык, но уна патераа керкалысь техническӧй состояниесӧ видлалігӧн абу вӧчӧма; 
мӧд ӧчередьын - уна патераа керкаяс, кӧні конструктивнӧй элементъяс да (либӧ) керкапытшкӧсса инженернӧй системаяс капитальнӧя дзоньталӧм планируйтӧма регион уджтасӧн ӧнія воысь водзджык, но уна патераа керкалысь техническӧй состояниесӧ видлалӧм нуӧдан кад кежлӧ абу вӧчӧма; 
коймӧд ӧчередьын – уна патераа керкаяс, кӧні дінму уджтас серти водзджык кадколастъясӧ планируйтӧма капитальнӧя дзоньтавны мукӧд конструктивнӧй элемент да (либӧ) керкапытшса инженернӧй системаяс, но уна патераа керкалысь техническӧй состояниесӧ видлалан бӧртасъяс серти найӧс капитальнӧя дзоньтавны коланлунсӧ лыддьӧма 3 №-а случайӧн; 
нёльӧд ӧчередьын - уна патераа керкаяс, кутшӧмъяс серти услугаяс да (либӧ) уджъяс планируйтӧма вӧчны дінму уджтасын уна патераа керкалысь техническӧй состояниесӧ видлалан воысь сёрджык; 
витӧд ӧчередьӧ урчитӧны мукӧд уна патераа керкаяс, кутшӧмъясӧс абу пыртӧма 1-4 ӧчередьӧ; 
3) капитальнӧя дзоньталан ӧчередь урчитігӧн урчитӧны уна патераа керкалысь конструктивнӧй элементъяс да (либӧ) керкапытшкӧсса инженернӧй системаяс капитальнӧя дзоньталӧм серти услугаяс да (либӧ) уджъяс, кутшӧмъясӧс збыльмӧдӧмын коланлунсӧ лыддьӧма 3 случайӧн:
медводз - верктуяӧн лоӧны сійӧ уна патераа керкаясыс, кӧні конструкция элементъяс да (либӧ) керкапытшса инженернӧй системаяс капитальнӧя дзоньталӧмсӧ планируйтӧма дінму уджтасӧн тавося водзджык, но уна патераа керкалысь техническӧй состояниесӧ видлалігӧн абу вӧчӧма; 
мӧд ӧчередьын - уна патераа керкаяс, кӧні конструктивнӧй элементъяс да (либӧ) керкапытшкӧсса инженернӧй системаяс капитальнӧя дзоньталӧм планируйтӧма регион уджтасӧн ӧнія воысь водзджык, но уна патераа керкалысь техническӧй состояниесӧ видлалӧм нуӧдан кад кежлӧ абу вӧчӧма; 
коймӧд ӧчередьын - уна патераа керкаяс, кутшӧмъяс серти услугаяс да (либӧ) уджъяс планируйтӧма вӧчны регион уджтасын уна патераа керкалысь техническӧй состояниесӧ видлалан воысь сёрджык; 
нёльӧд ӧчередьӧ урчитӧны мукӧд уна патераа керкаяс, кутшӧмъясӧс абу пыртӧма 1-3 ӧчередьӧ.
VII. Уна патераа керкалысь конструктивнӧй элементъяс, керкапытшкӧсса инженернӧй системаяс, кутшӧмъяс серти видлалӧмлӧн бӧртасъяс серти оз ков капитальнӧя дзоньтавны, капитальнӧя дзоньталӧмсӧ вуджӧдӧм сёрӧнджык кадколаст вылӧ. 
25.Уна патераа керкалысь техническӧй состояниесӧ видлалан бӧртасъяс серти кӧ конструктивнӧй элемент да (либӧ) керкапытшкӧсса инженернӧй система капитальнӧя дзоньталӧм серти услугаяс сетан да (либӧ) уджъяс вӧчан коланлунсӧ лыддьӧма 3 случайӧн, уна патераа керкалысь конструктивнӧй элемент да (либӧ) керкапытшкӧсса инженернӧй система капитальнӧя дзоньталан кадколастсӧ да техническӧй состояниесӧ видлалан локтан кадколастсӧ урчитӧны 6 воысь оз водзджык. 
VIII. Бӧртас
26. Уна патераа керкалысь техническӧй состояниесӧ видлалан бӧртасъяс йылысь юӧртӧны уна патераа керкаын жыръяс киын кутысьяслы да уна патераа керкаӧн веськӧдлӧм серти удж збыльмӧдысь организациялы
Уна патераа керкаясын жыръяс киын кутысьяслы да организацияяслы, кодъяс веськӧдлӧны уна патераа керкаясӧн, Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтаслӧн сюрӧс да уна патераа керкаяслысь состояниесӧ донъялан муртӧсъяс йылысь, мыйяс подув вылын индӧны капитальнӧя дзоньталӧмсӧ нуӧдан ӧчередьсӧ, юӧртан пӧрадок  серти, мый вынсьӧдӧма Коми Республикаса Веськӧдлан котырлӧн 2018 во урасьӧм тӧлысь 9 лунся 81 №-а шуӧмӧн.».
